
Ariketa hauek Ikasbileko​ ​      1904082          atazan aurkituko dituzu 

 

 

Audioaren erreferentzia: ​JJ­32 Autonomoa 
Mailak:​ B2­C1 
Funtzioak: ​Lan egiteko era deskribatu, preferentzia azaldu, abantailak eta desabantailak azaldu, 
iritziak eta arrazoiak eman 
Adierazpide linguistikoak: ​lexikoa (​autonomo, lan, administrazio, faktura, akuilu, kanpaina, 
proiektu..) ​ bere kabuz, soldatapeko, bere kontura, inoren menpe,  besterentzat,  pertsonaleko, bere 
burua, Ziur izan…­(e)la,  Zer/nor gisa aritu, jarri,  ­k jota ibili, egon…Zer/nor bihurtu ­t(z)eko akuilu izan 
Zer/nor bila aritu Legez egin Hobe duzu…­tu    
Azken ekintza:​ Lanean nola nahiago, zure kabuz ala besterentzat jardun? 
 

 

EGITEKOAK 
1­Ikasgelara etorri aurretik egitekoa.  
Irrati-nobelako saioan entzungo duten gaiari lotuta, ​ ​autonomoak​ eta ​ohiko langile​ak 
deskribatzeko erabili ohi diren hainbat molderi erreparatu eta esaldiak osatuko dituzte horiekin.  
Zuzenketa:  
Langile autonomoa da: ​Bere burua​ren nagusia dena/ ​Bere​ ​kabuz ​lan egiten duen pertsona/ ​Bere 
kontura ​lan egiteko baldintzak betetzen dituena/ ​Inoren​ ​menpe ​lan egiten ez duena 
Ohiko langilea da...​Besteren kontura ​lan egiten duena​/ Besterentzat ​lan egiten duen 
langilea/​Soldatapeko ​langilea/Enpresa bateko ​pertsonaleko ​kidea  
Ondoren, bere lan egoera deskribatzen duen langile batek esandakoa irakurri eta aurreko moldeak 
erabiliz, hutsuneak beteko dituzte. 
Hegazkinak egiten dituen enpresa ​batentzat ​egiten dut lan. Nire eginkizuna, beste bi lagunekin 
batera, hegazkinen hegoak margotzea da. Baina ez naiz bertako ​pertsonaleko ​kidea eta ez naiz ezta 
enpresa horren  ​soldatapeko ​langilea​ ​ere. Hori esanda, esango nuke nire ​kontura ​lan egiten dudala, 
baina nire bezero nagusia enpresa hori denez, esan liteke, nire ​kabuz ​lan egiten dudan arren, 
enpresa horren ​menpe ​ere banagoela. Alde batetik, lana antolatzeko garaian neure buruaren 
nagusia ​naiz, eta bestetik, ordea, enpresak agindutako epeak bete beharra dauzkat fakturak 
aurkeztu eta kobratu ahal izateko.  
Azkenik, irakurritakoa oinarritzat hartuta ikasleari bere  lanari buruzko azalpena emateko aukera 
eskaintzen zaio.  
2­ Ikasgelan amaitu ondoren egitekoak.  
Elkarrizketako hainbat egiturari (Ziur izan…­(e)la,  Zer/nor gisa aritu, jarri,  ­k jota ibili, egon…Zer/nor 
bihurtu ­t(z)eko akuilu izan Zer/nor bila aritu Legez egin Hobe duzu…­tu ) erreparatu eta esaldiak 
osatu. 

1- Entzun aurretik 

1.2 Administraziorako lan egin 

Elkarrizketaren gaiari hurbilpena egiteko eta ikaslearen aurrezagutzak aktibatzeko, 
Administraziorako lan egiteko betebeharren inguruan arituko dira. Bertan azaltzen diren aukeren artean 
egokiak iruditzen zaizkienak aukeratu eta ezagutzen dituzten bestelakoak eranstera gonbidatzen ditu 
ariketak. Ikaskidearekin komentatu ondoren, audioa entzun eta egindakoa egiaztatuko dute. 

2- Entzun bitartean 
 2.1 Lana eskaini 

Jonek Joni egindako lan­eskaintzari lotutako hainbat galderari erantzun. Ikaskidearekin 
alderatuko dituzte erantzunak. Ondoren, lan­eskaintza horren oinarrian “entxufismoa” ote dagoen 
komentatuko dute eta pentsatzen dutenaren berri eman 

Zuzenketa:  

1. Ideia Jonena delako / Aurretik egindako lana oso ona izan zelako  
2. Fakturatzea 
3. Ordainketak egiten atzeratu egiten direlako normalean 

2.2 Autonomo gisa  

 ​Autonomo jartzeko proposamenari zer erantzun duen aukeratu behar dute.   
Zuzenketa:  
Autonomo izateko lan­karga gehiago beharko luke eta ez zaio garai aproposa lan nahikorik topatzeko 

3. ENTZUN ONDOREN 
3.1 Autonomo izan ala ez 

Ikasleak, autonomoa izatearen abantailak eta eragozpenak zein diren pentsatu eta horien 
berri eman elkarri.   

3.2. Zer nahiago duzu? 

Pertsona baten iritzia irakurriko dute eta, testuan agertzen diren egiturei erreparatutz, 
ikasleek bere kabuz ala besterentzat lan egitea nahiago duten azalduko dute talde handian.  

BAKARKA EGITEKO ARIKETAK 
Elkarrizketako  hainbat egiturari erreparatzeko, irakurri horiek erabiliz entzun dituzun esaldiak:  
 

Ziur izan…­(e)la  
“Ziur naiz lanak aterako zaizkizula” 
Zer/nor gisa aritu, jarri  
“Jon, zergatik ez zara autonomo gisa jartzen?” 
­k jota ibili, egon… 
“Zure bulegotik atera naizenetik, Jakoba Errekondo sindromeak seko (erabat) jota nabil” 
Zer/nor bihurtu 
“gauza bat zu zara eta beste bat autonomo bihurtzea. Motibazioa ez da bera” 
­t(z)eko akuilu izan 
“Hori izan daiteke lana bilatzen hasteko akuilua” 
Zer/nor bila aritu 
“Hosto bila aritu naiz  han­hemenka” 
Legez egin  
“Badakizu hemen dena legez egiten dugula” 
Hobe duzu…­tu 

2 



 

 
Autonomoa  JJ­32 

Irakaslearen 
gida 

 

“Guri nahiko kostatzen zaigu ordainketak egitea eta hobe duzu lehen baino lehen fakturatu” 
 

 
Berridatzi esaldiak ondoan dituzun egiturak erabiliz. 

1. Lasai egon. Oso lan polita eta ona egingo duzu, seguru. ​Ziur izan…­(e)la  
2. Erabaki dut zer egin. Oso gustukoa dut sukaldean aritzea eta lan horretan hasi nahi nuke 

Zer/nor gisa aritu, jarri  
3. Ez dakigu oso ondo zergatik, baina istripua izan zuenetik buruko min izugarria izaten du ​­k jota 

ibili, egon… 
4. Inork pentsatzen ez zuena lortu zuen bere anaiak eta gaur egun tenore handia da ​Zer/nor 

bihurtu 
5. Hainbeste lan egiteak ez dizu mesede egingo. Zergatik ez duzu deskantsatzen? ​Hobe duzu…­tu 
6. Akuilu ona izan zen maisua. Hori dela eta lortu nuen beka hau ​­t(z)eko akuilu izan 
7. Hemen ezin da tranparik egin. Tramite guztiek legalak izan behar dute ​Legez egin  

 
TRANSKRIPZIOA 
JONE:    gogoratzen duzu eskoletan egin behar genuen kanpaina? 
JON:    Logoak eta hostoak...? 
JONE:    Bai. Bada aterako da eta gainera zuk aipatutako ideiarekin.. 
JON:    Bueno bion artean egin genuen. 
JONE:    Kontua da hori irudikatzeko argazkiak atera beharko direla eta lehen baino lehen, badakizu 
hauteskunde urtean gaude eta bat­batean azken orduko proiektu askori ari dira argi berdea ematen... 
JON:    Pantanoak (urtegiak) inauguratzearen sindromea 
JONE:    Pantanoak (urtegiak) eta kasu askotan putzuak. 
 
JONE:    Ez dago diru asko baina igual egin nahiko zenuke. 
JON:    Jakina 
JONE:    Baina badakizu hemen dena legal (legez) egiten dugula. 
JON:    Hemen non? 
JONE:    Administrazioan 
JON:    Hori txistea da ezta? 
JONE:    Ez, hemen, nire sailean  bideratzen diren gauzak behintzat bai. Ez izan dudarik. 
JON:    Ez ez, ez dut zalantzan jartzen Merkel, baina ez esan administrazioak beti legea betetzen 
duenik, sudurra haziko zaizu eta. 
JONE:    Bueno Jon, ez dut eztabaidatzeko denborarik, abantaila bat dago kasu honetan. Diru kopuru 
txikia izanda, guk zuzenean kontratatu genezake. 
JON:      Ni kontratatzen banauzu, orduan ez da mafia. Entxufismoa? 
JONE:    Zuk eman zenuen kanpainarako ideia eta bidezkoa iruditzen zait. Bestela ez nizuke 
proposatuko, baina ez baduzu nahi eta hasiera hasieratik eztabaidatu behar badugu, lasai hots egingo 
diot beste norbaiti. 
 
JON:    Ez da zaila, bodegoi modukoa egingo dut eta hostoei banan­bana aterako diet argazkia 
JONE:    Hostoak ere bildu beharko dituzu... 
JON:    Joder, ba ez da garairik onena hosto bila ibiltzeko 
JONE:     Moldatuko zara, herbarioren bat edo.. 

JON:    Bai, lasai, badut botanikoa den lagun bat. 
JONE:    Aizu eta hau fakturatzeko nola egingo duzu? 
JON:  Bueno ez daukat presarik... 
JONE:     Jon, ez utzi gerorako halako gauzak, guri nahiko denbora kostatzen zaigu eta ordainketak 
egitea eta hobe duzu lehen baino lehen fakturatu. 
JON:    Igual lagun baten bitartez egingo .. 
JONE:    Zergatik ez zara autonomo gisa jartzen? 
JON:    Horretarako lan karga gehiago behar dudalako... 
JONE:    Baina igual hori izan daiteke akuilua, lana bilatzen hasteko. 
JON:    Gauzak dauden moduan ez dakit. 
JONE:    Ni ziur naiz baietz Jon. Ona zara lanean, aurreko iragarkia oso ongi geratu zen. 
JON:    Beti fundamentua falta zaidala esaten didazu eta 
JONE:    Niri fitxak sartzeko behintzat fundamentu handia izan duzu? 
JON:    Ia baina gauza bat zu zara, eta beste bat autonomo bihurtzea. Motibazioa ez da bera. 
JONE.    Jajaja baina ez serio, ziur naiz gauzak aterako zaizkizula. 
JON:    Buff ez dakit, igual aurrerago, itzuli naizenetik ez da hainbeste denbora pasa. 
JONE:    Ez joan gauzak atzeratzen Jon, gainera konpentsatzen ez dizun momentuan baja eman eta 
kito. 
 
JONE:    Zer moduz? Animatuta lanarekin? 
JON:    Hosto bila han eta hemen 
JONE:    Bueno ez dira gehiegi behar ere. 
JON:    Zure bulegotik atera naizenetik, Jakoba Errekondo sindromeak seko jota nabil. 
JONE:    Eta autonomo egitearena? 
JON:    Autonomo egitea? Automata bihurtzeko lehen pausoa, baina pentsatuko dut. 

